
هەلبەستڤان هزرڤان

ى
ه ق

 ف
ان

رز
كا

ر: 
دا

دی

ى 

فه ق
                           دیدار: كارزان 



هەلبەست پتر ژ وان 
كارانە، كو بەری هەر 

كەسەكی، مرۆڤ بۆ خوە 
دنڤیسیت، واتە هەلبەستا 

ئاست بلند ئەوە كو 
خوە رازی كەی كو ئەڤە 

هەلبەستە

- سوپاس كو تو مێهڤانێ كۆڤارا پۆیێتیكایێی..

جـارێ دەسـپێكێ پیـرۆزە كۆڤـارا پۆیێتیكا ل مـە، كارەكێ 

باشـبوو كو دەزگایێ سـپیرێز پێ رابووی، ب راسـتی دهۆك و 

دەڤەرا بەهدینان ب گشـتی ئـەم هاڤێتبووین بۆ كۆژوویەكێ 

هندابوونـێ. واتـه  كۆڤـار ئێـك ژ پێدڤییێـن گەلـەك گرنگێـن 

دەڤەرێنە.

- كەنگی بوو تە دووماهی هەلبەست نڤیسی؟

باوەركـە، د سـالێن بوریـدا ئـه ز تووشـی 

ڤایرۆسـێ كۆرۆنایێ بـووم، چونكی كارتێكرن 

گەلـەك  هەلبەسـتەكا  هیـچ  مـن  كـر،  لمـن 

ناڤـدار نـە نڤیسـییە، لێ من هندەك تشـتێن 

گەلـەك كـورت كـورت نڤیسـییە، كـو ئێـك ژ 

وان د ئه ڤـان نیزیكانـدا د كۆڤـاروكا ده ڤه رێ 

هنـدەك  هەروەسـا  خـوارێ،  هێتـە  دێ 

هایكۆیێـن د ناڤبەرا ده هـ سـالاندا كو نیزكی 

50 هایكۆیەكـن، ئـەو ژی هایكۆیێـن كـو ب رامـان هایكۆنـە، 

نـه  ئـەو هایكۆیێـن كـو ب تنـێ كورتـە هەلبەسـتن، چونكی د 

دیوانێـن مـن یێـن كەڤنـدا ژی كورتـە هەلبەسـت هەنـە لـێ 

ناڤـێ هایكـۆ ل سـەر نینـن. 

- دەسـتپێكێ وەكـو هەلبەسـتڤان دێ هنـدەك پرسـان ژ 

تـە كـەم، پاشـان د بیاڤێـن دی یێـن كـو تـه  تێـدا كاركـری و 

بەرهـەم هـەی، دێ پیچه كـێ لـێ سـەر وان ژی راوەسـتین. 

ئـەم بۆچـی هەلبەسـتێ دنڤیسـین؟

دكـەت،  مرۆڤـە  كارەكـی  هـەر  بێگـوان 

مـرۆڤ بـۆ مرۆڤایەتییـێ دكەت، بـۆ مرۆڤان 

دكـەت، لـێ هەلبەسـت پـتر ژ وان كارانـە، 

بـۆ  مـرۆڤ  كەسـەكی،  هـەر  بـەری  كـو 

ئاسـت  هەلبەسـتا  واتـە  دنڤیسـیت،  خـوە 

بلنـد ئـەوە كـو خـوە رازی كـەی كـو ئەڤـە 

هەلبەسـتە، نـەك ئەز بنڤیسـم كـو خەلكەك 

هزرڤان:   هه لبه ستا ئاست بلند ئه وه  كو هه لبه ستڤان 

بۆ رازیكرنا خوه  بنڤیسیت نه  ژ بۆ رازیكرنا خه لكی

دیدار



جگەرخوین دبێژیت، 
جزیری ئاسمانە، ئەز ژی 

دبێژم مەلایێ جزیری 
هەردەم سویارە. ئەڤە 

هەردوو پەسنن بۆ 
شیان و ئاست بلندنا 
هەلبەستێن جزیری.

دەقێ نەمر ئەوە كول 
هەمی جهی و دەما و 

هەمی وەلاتا و بۆ هەمی 
زمانا بهێـتە وەرگێران 
و هەر یێ زندی بیت 
و نڤش بۆ نڤشی هەر 

بمینیت

ئەم مللەتەكێ زێدە 
تەمبەلین، ئەم كێم خوە 

دخوینین، ئەم گەلەك 
دئاخڤین

بێژیتـە مـن دەسـتخۆش یان خەلكـی ژ خوە 

رازی كـەم، جـارێ ئەڤـە ئارمانجـا مـن نینـە، 

ئەو تشـتێ ئەز دنڤیسـم ئەوە كو ب راسـتی 

هەلبەسـت بیـت، بـۆ نموونـە، د قۆناغەكێـدا 

مـە دوو هەلبەسـتڤانێن مـەزن یێـن هەیـن، 

پێكڤـە بووینـە و ل ئێـك سـەردەمی ژیاینـە، 

ئـەو ژی مەلایـێ جزیـری و فەقییـێ تەیرانە. 

گەلـەك  وی  هەرچەنـدە  تەیـران،  فەقییـێ 

جـاران بـۆ خـوە یـێ نڤیسـی لـێ وی پتر یێ 

هەولـدای خەلكـی ژ خـوە رازی كـەت، ژبەرهنـدێ ژی زێـدە 

دووبارەكـرن یـێ د ناڤدا، واتە مرۆڤ پـێ ماندی دبیت دەمێ 

گەلـەك جـاران ئـەوان دووبارەكرنـان دبینیـت، لـێ مەلایـێ 

جزیـری هەلبەسـت بـۆ رازیكرنـا خوە و بـۆ خوە یا نڤیسـیی، 

ژبەرهنـدێ ژی هنـدی تـو دبینـی مەلایـێ جزیـری هـەر یـێ 

سـویارە و پەیـا نابیـت. واتە دەمـێ تو ژ هەلبەسـتەكا وی ب 

دووماهـی دهێـی و دچییە هەلبەسـتەكا دی، تو هەسـت پێ 

دكـەی كـو حزیـری هەمـی شـیانێن خـوە بۆ 

دارێژتنـا ڤـێ هەلبەسـتێ یـێ بكارئینـای.

جزیـری،  مەلایـێ  دۆر  ل  هـەر   -

جزیـری  مەلایـێ  دبێژیـت  جگەرخویـن 

ئاسـتێ  بگەهیتـە  نەشـێت  كـەس  ئاسـمانە، 

وی، لـێ هنـدەك دشـێن خـوە نیزیكـی وی 

هاتییـە؟ چ  ژ  گۆتنـە  ئـەڤ  بكـەن.. 

جگەرخویـن دبێژیـت، جزیری ئاسـمانە، 

ئەڤـە  سـویارە.  هـەردەم  جزیـری  مەلایـێ  دبێـژم  ژی  ئـەز 

هەلبەسـتێن  بلندنـا  ئاسـت  و  شـیان  بـۆ  پەسـنن  هـەردوو 

جزیـری.

و  حەزژێكـەر  پێدڤـی  نـە  هەلبەسـتڤان  كه واتـە   -

ییـە؟ ر وە جەما

نەمـر  دەقـێ  ئەدەبیاتانـدا،  هەمـی  د 

یـێ رۆژییـە،  یـێ هـەی و دەقەكـێ هـەی 

براكوژییـێ.  سـەردەمێ  ل  دهێـت  بیرامـن 

نڤیسـی  هەلبەسـته ك  هه لبه سـتڤانه كی 

بـەری  لـێ  خوانـد،  و  تێلەڤزیۆنـێ  هاتـە  و 

بخینیـت  تەمامـی  ئـەو وی هەلبەسـتی ب 

و بـەلاڤ ببیـت، ئـەو كاودانێـن براكوژییـێ 

وی  پاشـی  هاتـن.  سـەردا  ب  گهۆریـن 

مـن  مخابـن  گـۆت،  بخـوە  هەلبەسـتڤانی 

هەلبەسـتەك گەلـەك بێخێـرا نڤیسـیی، ئـەز 

نەشـیام هەلبەسـتەكێ بنڤیسـم كـو ب تنـێ 

رۆژەكـێ ژی خـوە بگریـت و بژیـت. دەقـێ 

ئەدەبـی ل دەرڤـەی زەمـان و مەكانییە، واتە 

هه مـوو  ئەدەبیـدا  دەقـێ  نـاڤ  د  دڤێـت 

ئەگـەر  بمینـن،  زنـدی  د  مـەكان  و  زەمـان 

وه سـا نه بـی؛ ئەو دەقـێ ئەدەبی زنـدی نابیـت، دێ دەقەكێ 

مـری یـان نیـڤ مری یـان ژی ئیفلیـح و نەخـۆش ژدایك بیت، 

و دەمـا و هەمـی  كـول هەمـی جهـی  ئـەوە  نەمـر  دەقـێ 

وەلاتـا و بـۆ هەمـی زمانـا بهێــتە وەرگێـران و هەر یـێ زندی 

بیـت و نفـش بـۆ نفشـی هـەر بمینیـت. بـۆ نموونـە مـە بـاس 

ل مەلایـێ جزیـری كـر، د ڤـان 43 سـالێن خاندنـا منـدا، مـن 

پـتری 20 جـاران دیوانـا وی ژ ئەلیفـێ هەتا یایێ یـێ خاندی، 

هـەر جارەكـێ ژی ب شـێوازەكێ، و چه نـد 

شرۆڤـە بـۆ دیوانـا وی هاتبنـە كـرن مـن ئه و 

ژی یێـن خاندیـن ب تنـێ یـا كاك "تەحسـین 

ئیبراهیـم دۆسـكی" نەبیـت كـو هێشـتا مـن 

نەخواندییـە، هـەر جارەكا مـن خاندبیت ژی 

مـن تشـتەكێ نـوو یـێ دیتـی و مـن پرسـیار 

مـن  سـەر  ل  ئەڤـە  بۆچـی  كریـە،  خـوە  ژ 

دەربـاز بوویـە؟ بۆچـی من ئەڤـە جارێن دی 

نەدیتییـە؟ ژبەركـو مەلایـێ جزیـری هنـدێ 

تژییـە، هـەر جارەكـێ دخوینـم؛ تشـتەكی نـوو ل دەف مـن 

پەیـدا دكـەت.

- ل گـۆری وێ مەزناهییـا مەلایـێ جزیری، مـە گرنگی ب 

بەرهەمێـن وی دایە؟

مخـا بـن نە، نە ب تنـێ د سیسـتەمێن پەروەردێدا، بەلكو 

هەتـا ل زانكۆیـێ ژی مـە ئـەو گرنگـی پـێ 

نەدایـە، دبیـت ژی ئەڤە ئەگەرێـن تەمبەلییا 

مـە بیـت، ئـەم مللەتەكـێ زێـدە تەمبەلیـن، 

گەلـەك  ئـەم  دخوینیـن،  خـوە  كێـم  ئـەم 

دئاخڤیـن، ئـەم گەلـەك دبێژین، ئـەم گەلەك 

د نڤیسـین لـێ ئـەم كێمـتر وەردگریـن. 

دیدار



دەمێ ئەحمەدێ خانی 
هاتی، د ناڤبەرا فەقییێ 

تەیران و مەلایێ جزیریدا، 
تێكەلكرنەك دروست 

كر و هەردوو قوتابخان 
لێكدان و قوتابخانا سێ 
یێ د هەلبەستا كوردیدا 

دروستكر

مە دەقێن نەمر یێن 
هه ین، لێ مخابن مە 

خاندەڤانێن مری یێ هەی

- وه كـو پێدڤـی گرنگـی ب مـەم و زینـا 

خانـی هاتییـە دان؟

ئەوروپـا  ل  ژیـان  مـن  سـەردەمێ  ئـەو 

وانـدا،  و  مـە  ناڤبـەرا  د  جوداهـی  كـری 

د  جارەكـێ  مـن  سـالن،   500 هەتـا   400

یەكـێ  ڤـێ  بـاس ل  سـیمنارەكا خـوەدا ژی 

دبینـی  جـاران  كێـم  تـو  ئه وروپـا  ل  كریـە، 

شـاكارێن  سـالی   17 یـان   16 گەنجەكـێ 

"هـزار و ئێـك شـەڤ" نەخاندبیـت، یـان وی 

"كلیلـە و دمنـە" نەخاندبیـت، یـان وی زانیارییێـن بەرفرەهــ 

مـەزن  نڤیسـكارێن  و  هۆمیرۆسـی  و  شكسـپیری  سـەر  ل 

یێـن پێـش زاییـن و پـاش زایینـێ نەبـن، مخابـن مەزنێـن مـە 

و نڤیسـكارێن مـە ئـەو زانیـاری نینـن. یـا دووێ ژی دەمـێ 

ئـەم بـاس ل ئەحمـەدێ خانـی دكەیـن، دڤێت بزانیـن كو مە 

دوو قوتابخانەیێـن شـیعرا كوردی هەبووینـە و هەتا نوكە ژی 

بەردەوامـن، قوتابخانـا مەلایـێ جزیـری و قوتابخانـا فەقییـێ 

ناڤبـەرا  د  هاتـی،  خانـی  ئەحمـەدێ  دەمـێ  لـێ  تەیـران. 

فەقییـێ تەیـران و مەلایـێ جزیریـدا، تێكەلكرنـەك دروسـت 

كـر و هـەردوو قوتابخـان لێكـدان و قوتابخانـا سـێ یـێ د 

هەلبەسـتا كوردیـدا دروسـتكر. ئـەو ژی مخابـن نـە ب تنێ د 

زانكـۆ و خاندنگەهانـدا نەهاتییـە خانـدن، بەلكو مە كەسـێن 

هەیـن باوەرنامـە ب ئه ده بیاتـا كـوردی هەنـە و هەتـا نوكـە 

جزیـری  مەلایـێ  هەروەسـا  نەخاندینـە.  خانـی  ئەحمـەدێ 

و فەقییـێ تەیـران نەخاندینـە، موئەیـەد تەیـب نەخاندینـە، 

خاندبـن.  تەیبـی  موئەیـەد  هەلبەسـتێن  دووسـێ  دبیـت 

هزرڤـان ژی نەخاندینـە. دبیـت بزانـن هزرڤـان هۆزانڤانـە، 

لـێ نزانـم چ بەرهـەم و چەنـد بەرهـەم هەنـە. لۆژیكـی نینە 

مامۆسـتایێ زانكۆیـێ بـی و تایبه تمه نـدێ زمانـێ كـوردی بـی 

و تـە ئەڤـە هەمـی نەخاندبـن. دبیـت ئـەز ئەڤـان گازندەیان 

ل مامۆسـتایه كێ كۆلیـژا نـوژداری نەكـەم هەرچەنـد ل سـەر 

وان ژی پێدڤییـە ئەدەبیاتـێ بخینـن. بـۆ نموونـە ل ئەلمانیـا 

دەمـێ ئێـك دچیتە كۆلیـژا نـوژداری، پێدڤییە ئـەو ئەدەبیاتێ 

ژی بخینیـت داكـو ببیتـە كەسـەكێ هەسـت 

نازك.

- مە دەقێن نەمر هەنە؟

هەلبـەت مـە یێـن هەیـن، ئەگـەر مـە 

نەبانـە، مەلایـێ جزیـری چارسـەد سـالان نه  

دژییـا و هەتـا نوكـە زنـدی نه دمـا..

- ئـەو ژبـۆ هەلبەسـتا كلاسـیك.. بـۆ ڤـی 

سـه رده می؟

وەكـی  هه لبه سـتڤانه كێ 

دەقێـن  مزیـری" خودانـێ  "عەبدولرەحـمان 

نەمـرە لـەوا هەتـا نوكە یـێ دژیت، "شـڤانێ 

ده قه كـێ  "شـەمۆ"ی  عەرەبـێ  یـێ  كـورد" 

نه مـره  لـه ورا هەتـا ئەڤرۆكـە یـێ دژیـت. شـانۆگەریا "لێبـوك 

داسـتانا مـەم و زینـێ" دگهۆریـت یـا "ئیبراهیـم سـەلمان"ی و 

نه بـا هەتـا  نه مـر  زنـدی  ئه گـه ر ده قه كـێ  كارەكتەرێـن وێ 

ئەڤـرۆ نەدگەهشـتە مـە. مـە دەقێـن نەمـر یێـن هه یـن، لـێ 

مخابـن مـە خاندەڤانێـن مـری یێ هـەی. مەرەمامـن مرۆڤێن 

نەخاندەڤانـن، راسـته  دچنـە زانكۆیـی، باوەرنامـێ وەردگـرن" 

بـۆ هنـدێ ب  بـۆ خوەپێگەهاندنـا خـوە، بەلكـو  نـەك  لـێ 

تنـێ داببیتـە فەرمانبـەرەك ل رێڤەبەرییەكـێ . مخابـن پتریـا 

وەسـایە. مـە  جڤاكـێ 

- ئەڤـە بـۆ چ ڤەدگەریـت مە خاندەڤان نینـن ب تایبەت 

یێ هەلبەسـتێ؟

خـوزی مـە خاندەڤانێـن دی ژی هەبـان نـە ب تنـێ یێـن 

بوسـلمانا  یـێ  و  دەڤـەرێ  وەلاتێـن  كەلتـورێ  هه لبه سـتێ، 

گەلـەك جـاران ب  كـو گەلـەك دخوینیـت  وەسـایە كەسـێ 

هندێیـه   كەلتـورێ  مـە  كەلتـورێ  ناڤكـرن،  دهێتـە  "دیـن" 

كـو ئـەم تێـرا خـوە دزانیـن. دەمـێ تـو پرسـیارا ئێكـی دكـەی 

دبێژیـت ئـەز تێـرا خـوە دزانم پێدڤـی ناكەت بخینـم. كەواتە 

دەمـێ كـو مرۆڤـی تێـرا خـوە زانـی، ئیـدی ئـەوی مرۆڤـی 

كلیلـەك دا سـەرێ خـوە و قفـل كـر و ئێـدی ناخوینیـت. ل 

گەلەكـێ لاوازە. كەلتـورێ خاندنـێ  ده فمـه  

- تە  هه لبه ستەك هەیە یا مری بیت؟

ژ ئێكـەم هەلبەسـتا مـن كـو ناڤـێ وی 

مـن  سـالان   43 بـەری  و  بوویـە  "وەریـس" 

نڤیسـییه  و هەتـا دووماهیـك هەلبەسـت ، 

ئـەز هەمییـان ب ملكـێ خـوە دزانـم. ئه و ژ 

دیدار



ژ ئێكەم هەلبەستا من 
كو ناڤێ وی "وەریس" 

بوویە و بەری 43 سالان 
من نڤیسییه  و هەتا 

دووماهیك هەلبەست ، 
ئەز هەمییان ب ملكێ 

خوە دزانم. ئه و ژ منن و 
ژ ناخێ من دەركەڤتینە

منـن و ژ ناخـێ مـن دەركەڤتینـە. لـێ من د 

پێشـگۆتنا دیوانا )پر تشـتێن بەرزەبووی( كو 

چـار دیوانێـن بـەری سـەرهلدانێنە. ئەوێـن 

كـو دیوانـا "ئـەز و ئاگـر"دا بـەلاڤ نەبووین 

ب ڤـێ چەنـدێ دبنـە پێنـج دیوانێـن بـەری 

سـەرهەلدانێ. د پێشـگۆتنێدا ئـەز دبیژم من 

ئـەڤ هه لبه سـته  هەمـی د ئه ڤـێ دیوانێـدا 

به لاڤكـرن چونكـی ئەڤـە ئەز بـووم. چونكی 

هزرڤان و 43 سـالان نڤیسـینێ د ئێك ئاستێ 

 43 ڤـان  د  كێماسـی  نەبوویـە. ب  رەوشـەنبیریدا  و  دیتنـێ 

سـالاندا ئـەز 43 جـاران هاتیمـە گهۆریـن.

- هنـدەك جـاران تـو وان بەرهەمێـن خـوە دخوینـی تـو 

هەسـت ب ئـەوان گهۆرینـان دكـەی؟

كێـم جـاران ئـەز دخوینـم. چونكـی كارێ مـن و ئەركێـن 

نـادەن هنـد بزڤرمەڤـە و بەرهەمێـن خـوە  خێزانـێ رێكـێ 

بخوینـم.

- خەلكی هزرڤان خاندییە؟

بەلـێ یـێ خانـدی. دەمـێ دبینـم ل پتریـا زانكۆیـان 

لێكۆلیـن ل سـەر دهێنە كـرن واتە یێ خانـدی. و گرنگ 

نینـە هەر ئێـك وەكی خوە دخوینیت. نـە گرنگە وەكی 

مـن بیـت. چێدبیـت ئـەو گەلـەك تشـتان ل دەفمـن 

چێكـەن كـو د نه هشـییێ منـدا بـن و ببنـە ئافراندنێـن 

مـەزن. هه روه سـا بەروڤـاژی ره نگه  هندەك تشـتێن كو 

ئـەز گەلـەك ل سـەر راوەسـتیا بـم لـێ تشـتەكێ گرنگ 

نەبیـت د پاشـە رۆژێدا.

رۆمانڤێسە،  هه لبه ستڤانە،  كییە،   هزرڤان   -

رۆژنامەڤانە؟

 ب راستی دەمێ ئەز زارۆك و ل ژێر ژیێ شازدە 

كارێ  ب  دەست  كو  یا  خوە  دەستپێكا  سالییێ، 

نڤیسینێ كری، ئەگەر شاش نەبم د ژییێ شازدە 

سالییێ دا بوو. من ساز لێددا، من بلیل د ژەنی، 

من دوودك دژەنی، و من د نڤیسی ژی و من 

وێنە ژی چێدكر.

- كیش ژ وان ل گەل تە ما؟

وان  ژ  دەست  من  نزیكدا  دەمەكێ  ل 

هەمیان بەردا، ئەز پتر چوومە بیاڤێ ئەدەبیاتێ 

من  و  كۆمڤه كر  فولكلۆر  من  دەستپێكێ  و 

هەلبەست نیڤیسی. ئەز باوەرم سالا 1979ێ 

دگەل  نڤیسی،  هەلبەست  ئێكەم  من  بوو 

هندێ ژی من دەقێن نڤیسكی هەبوون لێ 

من بەلاڤ نەكربوون، ب تنێ چیرۆك نەبیت 

كو من بەلاڤ دكرن، د بەررا ژی من هندەك 

ئەدەبیاتا  سەر  ل  كار  جاران 

كلاسیك ژی دكرن، چونكی 

مە  سەردەمی  وی  ل 

ڤالا  یا  مەیدان  ددیت 

ب  پێدڤی  ئەم  و  یە 

بووین،  تشتان  هەمی 

نەبوون  زانكۆ  مە 

مە  و 

دیدار



ئەز وەكو هزرڤان، ل 
دەستپێكا خوە من وەكو 

هه لبه ستڤانه ك هەست ب 
خوە دكر

هه ر تشته كێ ئه ز بێژم، 
بەری من یێ هاتییە 

گۆتن، لێ گرنگ چەوا 
گۆتنە

130

ژمـــــــاره )2(

زڤـــســـتـــانـــا

2 0 2 3

خاندنگەهـ نەبوون، مە قوتابخانا "برایەتی" 

هەبوون ئەو ژی پتریا جاران رۆلێ دروستكرنا 

پێشمەرگەی ددیت، گەلەك جاران قوتابییێن 

چیا  بەرەف  بوون  ئامادەیی  ل  هێشتا  وێ 

خاندەڤانێ  پێشمەرگە،  دبوونە  و  دچوون 

كوردی یێ كێمبوون، مە هزر دكر ئەم هەر 

تژی  ڤالاهییەكێ  دێ  ئەم  بكەین،  تشتەكی 

كەین، ژبەرهندێ ژی تەماشەی نڤیسەری وی دەمی بكە، د 

ئێك ده مدا وان ڤەكۆلینێن ئەدەبی نڤیسینە، د بیاڤێن دیدا و د 

دەرگەهێن جودایێن ئەدەبیدا كاركرینە. كوردان گۆتییە "ئێك 

ژ بێكەسی بوو ئێك ژ بێ نەفسی"، لێ یا مە ژ بێكەسییێ بوو. 

مە كەسێ دی نەبوو، لەورا مە خوە ل هەمی مەیدانا ددا، لێ 

ئەز وەكو هزرڤان، ل دەستپێكا خوە من وەكو هه لبه ستڤانه ك 

هەست ب خوە دكر، ل گەلدا ژی، ئەو تشتێن من دڤیا بێژم و 

ب رێكا هه لبه ستێ تێرێ نەدكر، لەوا من دەست ب نڤیسینا 

رۆمانێ ژی كر، ل سالا 1984 من ئێكەم رۆمانا خوە ب ناڤێ 

پشتی سەرهلدانێ  لێ   ، ئینابوو  "هێلێن سۆر" ب دووماهی 

سالا  ل  رۆندكان"  "شۆپێن  رۆمانا  من  هەروه سا  چاپكر،  من 

1992 من ب دووماهی ئینابوو.

- ئەگەر هێلین سۆر ل سالا 1984 چاپ ببا نوكە دا ئێك ژ 

رۆمانێن دەستپێكێ یێن دەڤەرێن بیت..

دەمێ ئەز دبێژم مەلایێ جیزیری ئەو ل دەفمن پیرۆزە، 

ب  گرنگە،  كارەكێ  واتە  شەمۆ  عەرەبێ  دبێژم  ئەز  ده مێ 

ئەز  ئەدەبیاتێدا  د  ئەڤەیە  من  بۆچوونا 

بێژم، هه ر تشته كێ ئه ز بێژم، بەری من یێ 

هاتییە گۆتن، لێ گرنگ چەوا گۆتنە. چ گۆتن 

نەگرنگە بەلكو چەوا گۆتن گرنگە.

بیاڤێ  د  دچینە  ئەم  گۆتنێدا  چەوا  د   -

جوانكارییا هەلبەستێدا؟

جوانكریا هەلبەستێ، هزرا هەلبەستێ..

- كیشكی ل دەفتە گرنگە؟ تەكنیكا هەلبەستێ یان پەیاما 

وێ؟

تەمام  هەڤدوو  پەیام  و  تەكنیك  ئەگەر  پێكڤە.  هەردوو 

نەكەن، دێ هەلبەستەكا لەنگ بیت، لێ دیسان دبێژم چەوا 

بۆ  دادرێژی.  پێ  تو  یێ  هونەرە  ئەو  گۆتن 

بەفرێ  ناڤ  پێكڤە دێ چینە  تو  ئەز  نموونە 

و دێ ڤەگه رین ئەم هەردوو دێ هەلبەستێ 

جودا  ئیك  ژ  هەڤدوو  مە  ئەوا  نڤیسین. 

دكەت چەوا گۆتنا وێ هەلبەستێ یە.

- ئاستێ تەكنیك و جوانكارییا هەلبەستێ ل دەڤەرێ تو 

چەوا دبینی؟

هەر هەلبەستەڤانەك ژ ئیكێ دی جودایە. د ناڤ گەنجاندا 

تێكستێن  هەنە  باش  گەنجێن  كۆمەكا  و  هەیە  باش  بزاڤەكا 

جان دنڤیسن و ئەز شانازیییێ پێ دكەم. ئەم هزردكەین ل 

دووڤ مەدا یێن هەین نامەیا مە بەردەوام بكەن و گه هینن. 

مزیری"  "عەبدولرەحمان  ئەز  ژی  مەدا  ناڤ  د  هەروەسا 

ئەگەر  واتە  دزانم.  وی  قۆناغا  هەلبەستا  سەركێشێ  وەكو 

دێ  ئەز  دانم.  جزیری"  "مەلایێ  بۆ  شوونگرەكێ  بشێم  ئەز 

"موئەیەد  كاك  هەلبەت  هەلبژێرم.  مزیری"  "عەبدولرەحمان 

"خەلیل  هەبوویە.  تایبەت  یێ  خوە  شێوازەكێ  تەیب"ی 

دهۆكی" و گەلەك هۆزانڤانێن دی شێوازێن خوە هەبووینە. 

لێ كارتێكرنا "عەبدولرەحمان مزیری" ل سەر من گەلەك بلند 

بوویە.

- هەلبەست یان رۆمان تو پتر خوە تێدا دبینی و دشێی 

په یاما خوە پێ بگەهینی ؟

دەمێ تو دبێژی رۆمان. د رۆمانێدا ئەز 

بكەم.  باس  ژیانێ  دەرگەهەكێ  هەر  دشێم 

دشێم بچمە ئاستێ نزم و ڤەگەرمەڤە ئاستێ 

نابینم.  وەسا  ئەز  هەلبەستێدا  د  لێ  بلند. 

هەلبەست پتر گرێدای هەستێن من و ناخێ 

تنێ  ب  من  ناخێ  ژ  دەربڕینێ  ئەو  منە. 

ڤەگێرم.  تە  ژیانا  چیرۆكا  ئەز  دبیت  رۆمانێدا  د  لێ  دكەت. 

وان  پشت  ل  یێ  ئەز  دنڤیسیم  رۆمانێ  ئەز  دەمێ  راستە 

رێزاندا. لێ پتریا جاران هەول ددەم ئەز تە بۆ خەلكی بدەمە 

ناسكرن. ئەز ئێشێن تە بۆ خەلكی بدەمە ناسكرن. ئەز ژانێن 

تە و خوشیێن تە و كریتی و جوانیێن تە بۆ خەلكی بدەمە 

ناسكرن.

دیدار



كارێ نڤیسینێ ل ڤی 
وەلاتی نە ئەو كارە كو 

نڤیسه ر پێ بژیت

هەلبەست پتر گرێدای 
هەستێن من و ناخێ منە. 

ئەو دەربڕینێ ژ ناخێ 
من ب تنێ دكەت. لێ 
د رۆمانێدا دبیت ئەز 

چیرۆكا ژیانا تە ڤەگێرم

هه لبه ست 

حەز و هەستێن 

مە تێر دكەت

- هەلبەست د شێت چ بكەت؟

پێدڤییێن  و  ژ حەز  پێكهاتەیەكه   مرۆڤ 

پێدڤیێن  گرنگن.  د  دەرگەهـ  هەردوو  خوە. 

و  ڤەخارن  و  خارن  و  جلك  تە  ئەوە  تە 

سەرما  ژ  تو  و  هەبیت  ئاكنجیبوونێ  جهێ 

و گەرمایێ بهێتە پاراستن، هەروەسا تە پارە 

هەبن تو پێ بژی. لێ حەزێن تە دیتنا گولەكا 

خواندنا  یان  جوانە  كچەكا  دیتنا  جوانە، 

خەونەكا جوانە. ئەڤە هەردوو هەڤدوو تەمام دكەن. تە ئێك 

نابینی. هەلبەست  یا دی ژی  ژ  نەبیت تو خوه شییێ  ژ وان 

نە پارییێ نانییە تو دێ خەلكی و نە قوتابخانەیە ژی تو دێ 

رۆلێ فێركرنا خەلكی تێدا بینی. هەلبەست كۆمەكا هەستێن 

تەنە. دبیت ئێك هەلبەست من پتری 10 جاران خاندبیت، لێ 

هەر جارەكێ ئەز د رەوشەكێدا بوویمە و هەر جارەكێ ب 

رەنگەكێ و ب شێوازەكێ جوداتر ژ یێن بوری بەرسڤا من دایە 

و ئەز ژێ تێگەهشتیمە. واتە هەلبەست گرێدای 

و  حەز  هه لبه ست  مەیە.  هەستێن  و  حەز 

هەستێن مە تێر دكەت. ئەو برسیبوونا كو د 

كار و خاندن و ژیانا رۆژانەدا ئەم نەشێین 

وێ  جاران  گەلەك  هەلبەست  بكەین.  تێر 

برسیبوونا مه  تێر دكەت.

یا  هەوە  ژیانا  گرنگێن  قۆناغێن  ژ  ئێك   -

بوویە.  هەروهەر"  نووكرنا  "گروپێ  دامه زراندنا  ئەدەبی، 

ئەوی گروپی چ كر؟

ب راستی به ری گروپێ نووكرنا هەروهەر مە گروپەكێ 

دی هەبوو ب ناڤێ "دەنگێ مە" پاشی مە "كۆڤارا دەنگێ مە" 

بەلاڤكر، پاشی مە ل ل ئێكەتییا نڤیسەرا "یانەیا هەلبەستێ" 

پاشی  بوویە.  قوناغێ  نووكرنا  و  ئاڤاكرن  پێ  مەرەم  كر.  ئاڤا 

 1991 سالا  ل  ژی  ئەو  دەرئێخست  "نووخوازی"  گروپێ  مە 

پاشی  بكەین.  دی  شلقەكا  هەولدا  هەڤالا  كۆمەكا  مە  بوو 

ڤیا گۆمەگا  نووكرنا هەروهەر مە  دەمێ دامه زراندنا گروپێ 

مە  مەرەما  بشلقینن.  ئاڤێ  یا  راوەستیای 

شلقاندنا ئەوێ گۆمێ بوو.

- هەوە ئەو گۆم شلقاند؟

وەسا  مە  به لكو  شلقاند.  مە  تنێ  نە ب 

وێ  پیلێن  رادەی  وی  گەهشتە  شلقاند 

رادەی  وی  هەتا  ژی،  دەوروبەرا  گەهشتنە 

جودایێن  گروپێن  و  پەیدابوون  هەڤركی 

مە  پشتەڤانێن  و  مە  دژێن  و  مە  هەڤركێن 

و  بوو  گروپی  ئارمانجا  ئەڤە  پەیدابوون، 

كەڤت.  ئارمانجێ  ب  هاڤێتی  مە  تیرا  ئەو 

گروپیدا  د  كو  كەسێن  ئەو شەش  هەروەسا 

به رده وام  مە  كو  هەبوو  گۆتنەك  مە  بوون 

دناڤ خوه دا دووباره  دكر، "هەر ئێك ژ مە شێوازێ خوە یێ 

ئەوروپی  رێبازێ  رێنمایەك وەكو  و مە چ  یێ هەی  تایبه ت 

نینه  كو ئه م ل سەر بچین". لێ ئارمانجا مە ئەوبوو گۆمێ ب 

شلقینن. رەهەندێن خوە بەرفرەهتر كەین ئاسۆیا دیتنا مە ژ 

كولانێن دهۆكێ بەرفرەهتر بیت.

- ئەگەر "نووكرنا هەروهەر" نەبایە؟.

ل  كودەتایه كە  شلقاندنەكێ  هەر  پەیدابوونا 

بلەزتر  پێنگاڤان  و  خوە  بەری  قۆناغا  سەر 

لێدكەت. ئەز دبینم پێدڤییەكا وی سەردەمی 

دا  هەر  ژی،  نەباین  ئەم  ئەگەر  و  بوویە 

رابن،  ئەركی  وی  ب  هەبن  دی  هندەكێن 

چونكه  یا پێدڤیبوو د وێ قۆناغه كێ پێنگاڤه كا 

وه شا بهێته  هاڤێتن.

- پەیوەندییەك هەیە د ناڤبەرا كارێ تەیێ رۆژنامەڤانی 

و بیاڤێ ئەدەبیدا؟

هەر  دكەم  رۆژنامەڤانییێ  كارێ  ئەز  سالانە   40 نیزكی 

كۆڤارا  پاشی  و  "نووخازی"  كۆڤارا  و  مە"،  "دەنگێ  كۆڤارا  ژ 

من  ژی  هندێ  گه ل  ل  ئەڤرۆ.  هەتا  و  "مەتین"  و  "پەیڤ" 

كارێن جودا یێن كرین. دەمەكی من دكانا جوانكاری و جلكان 

هەبوون. من كارێ فرۆتنا كەلەك و پەلێن كارەبی ژی یێ كری. 

ئەڤە كارە و دڤێت بكەم داكو بشێم پێ بژیم، چونكی كارێ 

بژیت.  پێ  نڤیسه ر  كو  كارە  ئەو  نە  نڤیسینێ ل ڤی وەلاتی 

بۆ نموونە ل وەلاتەكێ وەكو فەرەنسا دەمێ 

كێمی  ب  دبیت  چاپ  نڤیسەرەكی  پەرتوكا 

به رده ست دكەت كو  یا 15 سالان  ژیانا وی 

وەكی شاهەكی بژیت. لێ ئەم نانێ زارۆكێ 

خوە ددەینە بهایێ چاپكرنا پەرتوكا خوە.

دیدار



هەر نڤیسیەرەكێ 
كار نەكەت بۆ هندێ 

كەسایەتییه كا مەزن بۆ 
خوە ئاڤا بكەت، دڤێت 

دەستان ژ نڤیسینێ 
بەردەت

- ئەڤە بۆ چ ڤەدگەریت؟

مە جڤاكەكێ دیری خاندنێ و رەوشەنبیرییێ یێ هەی. 

ژ كاری، حەز ژ خەوێ  پتر  تەمبەل یێ هەی.  مه  جڤاكەكێ 

دكەت. پتر ژ دەیك و بابێن خوە حەز ژ نڤستنێ دكەت. حەز 

ژ جانییا خوە دكەت بێی گو كەدا ملێن وی بیتن. یا دووێ ژی 

بۆ  نە  دژین  بۆ خەلكی  ئەم  موسلمانا ب گشتی  وەلاتێن  ل 

خوه . دیتنا خەلكی بۆ مە گرنگە كا خەلك چەوا مە دبینیت، 

گرنگ نینە ئەز چمە.

دان ب  هاتینە  تە  بەرهەمێن  گرنگی ب  پێدڤی  وەكو   -

تایبه ت د بیاڤێن ئەكادیمی و زانكۆیی؟

ژ  هەر  كرن.  هاتینە  باش  كارێن  ناكەم.  گازندێ  ئه ز 

زانكۆیێن  پتریا  ل  سنە.  دگەهیتە  كو  هەتا  بینگۆلێ  زانكۆیا 

كوردستانێ كار ل سەر بەرهەمێن من هاتینە كرن. پتریا وان 

ژی گەهشتینە دەستێ من. ئەو دیتنێن وانن. گرنگ ئەوە كار 

ل سەر به رهه مێن من هاتییە كرن.

دایە   پێناسە  ره خنه گران  و  ڤەكۆلەر   -

پێناسه   فه بله سوفان هه له بست  هه لبه ستێ، 

كریه ، دەروونناسان پێناسە دایە هه لبه ستێ. 

ئەرێ هه لبه ستڤان چەوا هه لبه ستێ پێناسە 

دكەن؟

ئەگەر ئەم زڤرینەڤە دەستپێكێ ئەفلاتۆنی  هه لبه ستڤان 

ژ كۆمارا خوە دەرخستین، لێ نەشیا  هه لبه ستێ راوەستینیت 

دەستپێكێ   ژی  بخۆ  ئەو  و  بوو  بەردەوام  یا  هەر  چونكی 

هه لبه ستڤان بوو. لێ وی  هه لبه ست ژ سیاسەتێ دەرئێخست. 

دەمێ موسلمان هاتین نڤیسنا هەلبەستێ ب كارەكێ ئیبلیسی 

بخۆ   پێغەمبەری  سه ردەمێ  ل  و  دووماهییێ  ل  لێ  ناڤكر، 

هه لبه ستڤانێن  پاشی   و  هەبوون  موسلمان  هه لبه ستڤانێن 

هه لبه ست  دبێژین   ئەم  دەمێ   . هەبوون  سولتانا  كۆچكێن 

واتە تشتەكه  ژ هەست و لێكدانێن مه . تشتەكە ژ خەون و 

هشیاری  ب  ئه م  جاران  گەلەك  خەونێن  ئەو  مه .  خەیالێن 

دبینین یان ب نڤسیتی دبینین و ئه م نەشێین وان خەونا بۆ 

خەلكی ڤەگێرین، ئەڤ چریسكا هەنێ وەكی ئلهامه كه  و ئه م 

دشێین ئەوێ ب رێكا  هه لبه ستێ بگەهینین. 

هەمی  هه لبه ستڤانێن  ناڤبەرا   د  هەیە  تێكەلییەك   -

دەڤەرێن كوردستانێی؟

ئەم هەردوو  بەهدینان  دەڤەرا  ئەم ل  ئه وه   باش  تشتێ 

دیالێكتان دزانین سۆرانی و به هدینی. بابەتێ دەڤەركانێ پتر 

گەلەك  ئەم  نابینم  ئەز  لێ  مخابن.  زالە  یا  ده ڤه را سۆران  ل 

وەكی  گەلەك  ئێكین  نیزكی  گەلەك  بین.  دابڕی  هەڤدوو  ژ 

ئێكین و گەلەك تێكەلی هەنەژی، هه ر ژ قۆناغا دەستپێكێ ژ 

بێكەسی و نالبەندی بگره  هەتا كو دگەهیتە عەبدولرەحمان 

ئێك  نزیكیی  گەلەك  بێكەسی  شێركۆ  و  هزرڤان  و  مزیری 

بووینه .

- پێشتر تە دیدارەكا خوەدا گۆتبوو تو كار دكەی ل سەر 

دروستكرنا هزرڤانەكێ مەزن؟

كەسایەتییه كا  هندێ  بۆ  نەكەت  كار  نڤیسیەرەكێ  هەر 

نڤیسینێ  ژ  دەستان  دڤێت  بكەت،  ئاڤا  خوە  بۆ  مەزن 

ئاستی  وی  گەهشتە  ئەگەر  ژی  نڤیسەرەكێ  هەر  بەردەت. 

كو هزر بكەت ئەو یێ مەزنە دڤێت دەستان 

خوە  دێ  چونكی  بەردەت  نڤیسینێ  ژ 

دووبارەكەت و دێ خوە سوژت.

- تە هزرڤانێ مەزن چێكر؟

كاردكەم،  وێ  سەر  ل  یێ  هەر  ئەز 

بەردەوام. هەروەسا ئەز هەردەم ژی خوە ل 

وێ قۆناغێ دبینم كو ئەز شاگردەكم و هێشتا پێدڤی ب خوە 

پێگەهاندنێمە. 

- ل دووماهییێ ڤان پێناسە بكە

عەبدولرەحمان مزیری: دەستپێكێ بۆ من مامۆستا بوویە 

و هەتا ئەڤرۆ ژی هەر مامۆستایە.

ژیانا دەرڤەی وەلاتی: ئەوروپا خواندنەكا بەرفرەهـ بوو و 

دبیت چەندین پەرتوكان ئه و خاندن نە دابیتە من.

سەلمان كۆڤلی: هەڤالەكێ گەلەك نزیك بوو و گه له ك یێ 

سلسلۆك ژی بوو.

- سپاس بۆ تە.

سەركەڤتنێ بۆ كۆڤارا پۆیێتیكا دخوازم. هیڤیدارم خوە ل 

بەرهەمێن گەنجان بكەنە خوه دان

دیدار

گولێن من بۆ تە بن دلبەر

کولێن تە بۆ من سەر ب سەر

دەروێشەکم، ھێشتا ل وەلاتێ خوە دگەڕم

پڕتێن جانێ من ل سالێن خەریبی یێ ھندابوونە

ئومێدەکی، خوە بکە گەزۆ، دا ل دۆر تە ببم مەگەز

بھۆستەکێ ژ من دوور نەبە

ئەرێ بھۆستەک گەلەکە، ل ھێرڤەبە

تەمەت دووربوونا گەردوونێ خەریبی یە

ئەڤ وەلاتە ھەر ل بەر گەفا داگیرکرنێ

ئەڤینا مە خانومانە، نھا ل بەر وێرانکرنێ

شیانا من نا ھەرفیت، وەک ماری مە

جەستەیێ من دبیتە سەقەم، ئۆ دمینم ئەز.

ھزرڤان

دیدار




